
GOUVÈNÈ HOCHUL PIBLIYE MIZAJOU SOU KALITE LÈ NAN TOUT ETA A POU 
KENBE NOUYÒKÈ YO AN SEKIRITE  

  
Lafimen vizib nan tout eta a, yo ankouraje Nouyòkè yo pou yo pran prekosyon epi 

pou yo “konsyan de kalite lè" a  
  

Meteyològ DEC yo ap swiv kalite lè a avèk done ki soti nan plis pase 50 sit atravè 
Eta Nouyòk  

  
  
Gouvènè Kathy Hochul te pibliye jodi a yon aktyalizasyon sou efò konplè Eta a pou 
siveye kalite lè a nan tout eta a epi kenbe Nouyòkè yo an sekirite. Eta Nouyòk ap mete 
ajou yon Konsèy Sante sou Kalite Lè pou ozòn jodi a, lendi 4 out, pou rejyon Long 
Island ak rejyon Metwo Vil Nouyòk la. Konsèy pou polisyon pa ti patikil piti toujou an 
vigè pou rejyon Metwo Vil Nouyòk, Lower Hudson Valley, Upper Hudson Valley, 
Adirondacks, Eastern Lake Ontario, ak Rejyon Santral ak Lwès Nouyòk akòz enpak 
lafimen ki soti nan dife forè nan Kanada. Avèk previzyon move tan ki pral pote plis pik 
lafimen nan sèten rejyon demen, yo raple rezidan ak vizitè Nouyòk yo pou yo konsyan 
sou kalite lè a nan woutin chak jou yo pou move tan cho.  
  
"Nouyòk kontinye ap swiv kondisyon kalite lè a atravè eta a, epi moun nan sèten zòn ka 
remake lafimen vizib pandan tout jounen an", Gouvènè Hochul te deklare. "Pandan 
tanperati yo monte pandan mwa ete yo epi faktè mwens previzib tankou ensandi sovaj 
byen lwen rive, mwen ankouraje Nouyòkè yo fòtman pou yo rete enfòme epi prepare 
pou chanjman nan kalite lè a epi pran prekosyon ki nesesè pou yo rete an sekirite epi 
pwoteje tèt yo ak fanmi yo lè yo prete atansyon ak Konsèy Sante sou Kalite Lè a nan 
Eta a."  
  
Depatman Konsèvasyon Anviwònman (Department of Environmental Conservation, 
DEC) Eta Nouyòk la bay previzyon sou kalite lè a chak jou pou asire enfòmasyon sou 
kalite lè a disponib nan men nouyòkè yo. Pandan Eta Nouyòk gen kèk nan règleman 
sou kalite lè ki pi rijid nan peyi a pou diminye polisyon lè a epi pwoteje sante piblik ak 
anviwònman an, gen sèten jou ozòn oswa matyè patikil ka afekte kalite lè a.  
  
Lè yo sèvi avèk done yo kolekte nan plis pase 50 sit atravè eta a, DEC ak Depatman 
Sante (Department of Health, DOH) pibliye Konsèy Sante sou Kalite Lè a lè metewològ 
DEC yo fè previzyon sou nivo polisyon, swa ozòn oswa PM2.5, yo prevwa ki ta dwe 

depase yon Endis Kalite Lè (Air Quality Index, AQI) ki gen valè 100. AQI a te kreye kòm 
yon mwayen ki fasil pou asosye nivo polisyon diferan sou yon echèl, avèk yon valè AQI 
ki pi wo sa endike yon pi gwo enkyetid pou sante.  
  
Yo ankouraje Nouyòkè yo tcheke airnow.gov pou enfòmasyon egzat sou previzyon ak 
kondisyon kalite lè a. Ou ka jwenn enfòmasyon sou ekspozisyon a lafimen ki soti nan 
dife sou sitwèb DOH la.  

  
Gid Sante AQI 
Gid sante AQI yo asosye ak rekòmandasyon pou pwoteje popilasyon ki afekte yo.  

• 0-50: Bon - Kalite lè a konsidere kòm satisfezan ak polisyon nan lè a poze ti risk 
oswa pa gen okenn risk.  

• 51-100: Modere - Kalite lè a akseptab. Sepandan, pou kèk polyan ka gen yon 
enkyetid sante modere pou yon ti kantite moun ki anjeneral sansib ak polisyon 
nan lè a.  

• 101-150: Pa bon pou sante pou Gwoup Sansib - Manm gwoup sansib yo ka santi 
enpak li sou sante yo. Piblik jeneral la gen mwens chans pou yo afekte. Gwoup 
sansib yo enkli moun ki gen opresyon, maladi kè oswa nan poumon, granmoun 
aje, timoun ak adolesan, popilasyon minorite yo ak moun ki travay deyò yo.  

• 151-200: Pa bon pou sante- Tout moun ka kòmanse santi enpak li sou sante yo. 
Manm gwoup sansib yo ka gen plis efè sou sante yo.  

• 201-300: Trè pa bon pou sante - Alèt sante. Tout moun ka santi enpak ki pi grav 
sou sante yo.  

• 301-500: Danjere - Avètisman sante sou kondisyon ijans. Tout popilasyon an gen 
plis chans pou yo afekte.  

  

Yo pibliye yon Avi sou Kalite Lè a pou PM2.5 pou jodi a, 4 out, pou Metwo Vil Nouyòk, 
Lower Hudson Valley, Upper Hudson Valley, Adirondacks, Eastern Lake Ontario, ak 
rejyon Santral ak Lwès Nouyòk. Anplis de sa, yo te mete ajou Konsèy Sante sou Kalite 
Lè a pou enkli ozòn pou Metwo Vil Nouyòk ak Long Island. Avi a ap rete an vigè jiska 
11:59 p.m.  
  
Yo prevwa IQA a ap depase 100, epi nan kèk zòn, li ta ka monte pi wo pase 150 pou 
yon ti moman. Lè AQI a pi wo pase 100, kalite lè a ka pa bon pou sante pou gwoup 
moun sansib, tankou timoun, adolesan, granmoun aje, moun ki gen maladi kè oswa 
poumon, ak moun k ap travay deyò. Yon AQI ki pi wo pase 150 vle di lè a pa bon pou 
tout moun. Nou ankouraje tout moun, sitou moun ki nan gwoup sansib yo, pou yo 
verifye AQI lokal yo epi pran prekosyon jan sa nesesè.  
  
Komisè Depatman Konsèvasyon Anviwònman Eta Nouyòk, Amanda Lefton, te 
deklare, "Pou yo rete an sekirite epi an sante, Nouyòkè yo dwe pran konsyans de kalite 
lè a ete sa a pandan n ap kontinye wè enpak dife forè Kanadyen yo ak fòmasyon ozòn 
nan. DEC kontinye swiv kalite lè a atravè eta a epi li travay avèk patnè nou yo nan 
Depatman Sante a pou kenbe piblik la enfòme sou kijan pou yo pwoteje tèt yo ak fanmi 
yo epi diminye ekspozisyon yo a polisyon lè a. Rete okouran sou sitwèb DEC a oswa 

sous ou ka fè konfyans tankou aplikasyon AirNow EPA a, ki itilize done sou kalite lè a 
ke rezo siveyans DEC a bay nan tout eta a."  
  
Komisè Sante Eta Nouyòk la, Doktè James McDonald, te deklare, "Move kalite lè a 
ka poze gwo risk pou sante — sitou pou moun ki gen pwoblèm kè, maladi poumon, 
tankou opresyon, timoun piti, moun ki gen plis pase 65 an ak moun ansent. Pou diminye 
ekspozisyon, limite aktivite ki mande anpil fòs deyò. Nnou ankouraje tout Nouyòkè yo 
pou yo vizite airnow.gov pou jwenn dènye previzyon sou kalite lè a epi pou yo rete 
veyatif pou Konsèy Sante sou Kalite Lè a ki soti nan Depatman Konsèvasyon 
Anviwònmantal la ak Depatman Sante a."  
  

###  
  
  

Lòt nouvèl disponib sou sit www.governor.ny.gov 

